ՀԻՄՆԱՎՈՐՈՒՄ

1. Իրավական ակտի անհրաժեշտությունը (նպատակը). 
Նախագծի նպատակն է Հայաստանի Հանրապետության արդարադատության նախարարության «Արմավիր» քրեակատարողական հիմնարկում արդի սարքավորումածրագրային համակարգի ներդրումը, մասնավորապես՝ տեսադիտման, տեսահսկման համակարգ ստեղծելը, որի կապակցությամբ առաջին փուլում անհրաժեշտ է ձեռքբերել տեսադիտման, տեսահսկման արդի համակարգի ներդնման նախագծանախահաշվային  փաստաթղթերի կազմման ծառայություններ:  
2. Ընթացիկ իրավիճակը, խնդիրները և առաջարկվող կարգավորման բնույթը
ՀՀ ԱՆ «Արմավիր» քրեակատարողական հիմնարկի ընդհանուր տարածքը կազմում է շուրջ 15 հա., իսկ բնակելի շինություններինը՝ մոտ  23.000 մ2: Նախատեսվում է, որ տեսադիտման, տեսահսկման  համակարգը իր մեջ ներառի միջազգային չափորոշիչներին համապատասխանող բարձր որակական և տեխնիկական հատկանիշներով օժտված շուրջ 300 տեսախցիկներ, որոնց ընդհանուր քանակի մեջ պետք է ներառված լինեն նաև գիշերային տեսանելիության, ինֆրակարմիր և ջերմային ցուցիչներով տեսախցիկներ, տեսահսկման թվային տվյալների հիշողության պահոցներ, ինչպես նաև տեսահսկման անվտանգության համակարգի կառավարման վահանակներ, մոնիտորներ, այսինքն՝ կահավորված օպերատիվ կառավարման կենտրոն: ՀՀ ԱՆ  «Արմավիր» քրեակատարողական հիմնարկում կահավորվելիք օպերատիվ կառավարման կենտրոնը վերահսկվելու (կառավարվելու) է նաև քրեակատարողական ծառայության կենտրոնական մարմնի կողմից՝ կահավորվելիք օպերատիվ կառավարման կենտրոնական կայանից (ՕԿԿԿ):  Հարկ է նշել նաև, որ քրեակատարողական հիմնակների և քրեակատարողական ծառայության կենտրոնական մարմնի միջև տեղեկատվական կապուղիներն արդեն իսկ առկա են:

Հաշվի առնելով վերը նշվածը և այն հանգամանքը, որ տեսադիտման, տեսահսկման արդի համակարգի ներդրմամբ ավելի կուժեղացվի քրեական ենթամշակույթի դեմ պայքարի, ինչպես նաև արտաքին ներթափանցումները կանխարգելելու գործընթացի նկատմամբ հսկողությունները, ուստի ՀՀ ԱՆ «Արմավիր» քրեակատարողական հիմնարկում տեսադիտման, տեսահսկման արդի համակարգի ներդնման նախագծանախահաշվային  փաստաթղթերի կազմման ծառայություններ ձեռքբերելու նպատակով՝ 2020 թվականի մարտի 30-ին հայտարարվել է գնման ընթացակարգ, որը կազմակերպվել է «Գնումների մասին» ՀՀ օրենքի 15-րդ հոդվածի 6-րդ մասի համաձայն: Գնման ընթացակարգի արդյունքում նվազագույն գնային առաջարկ ներկայացրած մասնակիցը, ճանաչվել է ընթացակարգի հաղթող մասնակից, որի հետ ծառայությունների մատուցման պայմանագիր կնքելու նպատակով անհրաժեշտ է հատկացնել 100,0 հազար ՀՀ դրամ գումար՝ «Նախագծահետազոտական ծախսեր» տնտեսագիտական դասակարգման հոդվածով /5134/: Նշված ծախսի կատարման համար անհրաժեշտ գումարը՝ 100,0 հազար ՀՀ դրամը, նախատեսվում է հատկացնել 2020 թվականի պետական բյուջեի 03.05.01. «Քրեակատարողական ծառայություններ» «1120» ծրագրի «ՀՀ արդարադատության նախարարության քրեակատարողական  ծառայության կարողությունների զարգացում և տեխնիկական հագեցվածության ապահովում»   «31002» միջոցառման համար նախատեսված «Վարչական սարքավորումներ» տնտեսագիտական դասակարգման հոդվածից /5122/:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ արդարադատության նախարարության քրեակատարողական ծառայության կողմից: 
4. Ակնկալվող արդյունքը
Ապահովել ՀՀ ԱՆ քրեակատարողական ծառայության բնականոն աշխատանքային գործունեությունն, ինչպես նաև ՀՀ ԱՆ «Արմավիր» քրեակատարողական հիմնարկում տեսադիտման, տեսահսկման արդի համակարգի ներդնման աշխատանքներ իրականացնելու համար ձեռքբերել համապատասխան նախագծանախահաշվային  փաստաթղթեր:
ՏԵՂԵԿԱՆՔ 

«Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ

«Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:

